
 
 
 
 
 

ᒥᓂᔅᑕᐅᑉ ᐅᖃᐅᓯᖏᑦ 
 

ᓈᓴᐅᑖ _______ 

ᐅᓪᓗᖓ  _ 

ᐄᕙ ᐋᕆᐊᒃ 
ᓯᕗᓕᖅᑎ 
ᒥᓂᔅᑕ ᑲᒪᒋᔭᖃᕐᑐᖅ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓂᒃ 
 
 

ᓄᓇᕐᔪᐊᒥ ᐊᕐᓇᐃᑦ ᐅᓪᓗᖓ 
 

 
ᐅᖃᖅᑎᑦᑎᔩ, 

ᐃᑉᐸᑦᓴᖅ ᒫᑦᓯ 8, ᐅᓪᓗᖓᓂ ᓇᓗᓇᐃᖅᑕᐅᓯᒪᓚᐅᖅᑐᖅ ᓄᓇᕐᔪᐊᒥ ᐊᕐᓇᐃᑦ ᐅᓪᓗᕆᒻᒪᒍ. ᐅᓪᓗᖓᓂ 

 ᖁᕕᐊᓱᐊᒍᑎᖃᕐᓇᐅᔪᖅ ᐊᕐᓇᐃᑦ ᓕᕆᐊᕆᓯᒪᔭᖏᓐᓂᒃ ᓯᕗᒧᒋᐊᕐᓂᕆᓯᒪᔭᖏᓐᓂᓪᓗ  

ᐃᓚᐃᓐᓈᖅᑕᐅᓯᒪᒍᓐᓃᖅᐸᓪᓕᐊᓂᕐᒧᑦ. 

 

ᐊᕐᕌᒍᑕᒫᑦ, ᑲᓇᑕᒥᐅᑦ ᖁᕕᐊᓲᑎᖃᖅᐸᒻᒪᑕ ᓯᕗᒧᒋᐊᕈᑎᒋᓯᒪᔭᒥᓂᒃ ᐃᓚᐃᓐᓈᖅᑕᐅᒍᓐᓃᐸᓪᓕᐊᓂᕐᒧᑦ  

ᐊᕐᓇᐃᑦ ᐃᓚᐅᖃᑕᐅᒍᓐᓇᓕᕐᓂᖏᓐᓄᓪᓗ ᐃᓅᖃᑎᒌᓄᑦ. ᐱᕕᑦᓴᖃᕐᕕᐅᒻᒥᔪᖅ ᓄᖅᑲᑲᐃᓐᓇᕐᓗᑕ  

ᐃᖅᑲᐅᒪᓗᑕᓗ ᓱᓕ ᐊᑦᓱᕈᕐᓇᕈᑎᐅᔪᓂᒃ ᐊᕝᕕᐊᕈᑎᐅᔪᓂᓪᓗ, ᐃᓱᒪᑦᓴᖅᓯᐅᕈᑎᖃᕐᓗᑕᓗ  

ᓯᕗᓂᑦᓴᑎᓐᓂ ᓄᐃᓕᒋᐊᕈᑎᒋᓂᐊᖅᑕᑎᓐᓂᒃ ᐃᓚᐃᓐᓈᖅᑕᐅᓯᒪᖁᒍᓐᓃᕐᓗᒋᑦ ᐊᕐᓇᓕᒫᑦ, ᖃᓄᓕᒫᖅ  

ᐃᓅᓯᖏᓐᓂ. ᓈᒻᒪᓈᖅᑐᖅ ᑕᕝᕙ ᓂ ᐊᕐᕌᒍᒥ ᐊᑎᖃᖅᑎᑕᐅᒻᒪᑦ ᓄᓇᕐᔪᐊᒥ ᐊᕐᓇᐃᑦ ᐅᓪᓗᖓ “ᐊᔾᔨᒌᓂᒃ  

ᐱᔪᓐᓇᐅᑎᖃᕐᓂᖅ, ᐊᔾᔨᒌᓂᒃ ᐱᕕᖃᖅᑎᑕᐅᓂᖅ”.  

ᑕᐃᒪᙵᓂᒃ, ᓄᓇᕐᔪᐊᒥ ᐊᕐᓇᐃᑦ ᐅᓪᓗᖓ ᐱᕈᖅᓯᒪᓕᖅᑐᖅ ᐃᓕᓴᖅᓯᒍᑕᐅᕙ ᑦᑐᓂ ᑲᓇᑕᓕᒫᒥ,  

ᐱᒋᐊᓚᐅᖅᓯᒪᓪᓗᓂ ᐃᓕᓴᖅᓯᕕᐅᖃᑦᑕᕐᓂᖓ 1911-ᒥᓂᑦ. ᐊᕐᕌᒎᓛᖅᑐᒥ ᐊᕐᕌᒍᓂᒃ 100-ᓂᒃ  

ᓇᓪᓕᐅᓂᖅᓯᐅᕈᑕᐅᓛᖅᑐᖅ ᓄᓇᕐᔪᐊᒥ ᐊᕐᓇᐃᑦ ᐅᓪᓗᖓ. 

 

ᖁᕕᐊᓱᐊᒍᑎᖃᕐᒥᔪᒍᑦ ᑕᒫᓂ ᓄᓇᕗᒻᒥ. ᐃᖃᓗᓐᓂ ᐱᓇᓱᐊᕈᓯᐅᑉ ᓄᙳᐊᓂ, ᖁᓪᓖᑦ ᓄᓇᕗᒻᒥ ᐊᕐᓇᐃᑦ  

ᑲᑎᒪᔨᖏᑦ ᑐᙵᓱᑦᑎᑦᓯᓚᐅᖅᑐᑦ ᐅᓪᓗᓕᒫᖅ ᖃᓄᐃᓕᐅᖅᑎᑦᓯᓪᓗᑎᒃ, ᐱᒋᐊᕈᑎᖃᖅᑐᑎᒃ ᓴᓇᐅᒐᕐᓂᒃ  

ᒥᖅᓱᒐᕐᓂᓪᓗ ᓂᐅᕕᖃᖅᑎᑦᓯᓂᕐᒥᒃ, ᑕᑯᕋᓐᓈᖅᑎᑦᓯᓪᓗᑎᒃ/ᑐᓴᕋᓐᓈᖅᑎᑦᓯᓪᓗᑎᒃ,  

ᐃᙱᖅᑐᖃᖃᑦᑕᖅᑐᓂᓗ. ᐊᓯᖏᑦ ᓄᓇᕗᒻᒥ ᐊᕐᓇᐃᑦ ᑲᑎᒪᔨᐅᖃᑕᐅᔪᑦ ᑮᓇᐅᔭᖅᑖᖅᓯᒪᑎᑕᐅᓚᐅᖅᑐᑦ  

ᑐᙵᓱᑦᑎᑦᓯᓪᓗᑎᓪᓗ ᓄᓇᒥᓐᓂ. 

 

ᐅᖃᖅᑎᑦᑎᔩ, ᒥᓂᔅᑕᐅᓪᓗᖓ ᑲᒪᒋᔭᖃᕋᒪ ᐊᕐᓇᐃᑦ ᐃᓕᓴᕆᔭᐅᓯᒪᓂᖏᓐᓂᒃ, ᐱᕕᖃᕐᓂᓐᓂ  

ᐃᓕᓴᖅᓯᑲᐃᓐᓇᕈᒪᔪᖓ ᐱᒻᒪᕆᐅᔪᒥᒃ ᖃᓄᐃᓕᐅᕈᑕᐅᓚᐅᖅᑐᓂᒃ, ᐃᓕᓴᕆᓗᒋᓪᓗ ᐃᑲᔪᕐᓂᕆᓯᒪᔭᖏᑦ  

ᐊᓈᓇᕗᑦ, ᐊᓈᓇᑦᓯᐊᕗᑦ, ᐊᔭᕗᑦ/ᐊᑦᓴᕗᑦ, ᓇᔭᕗᑦ, ᐸᓂᕗᓪᓗ ᓄᓇᕗᒻᒥ ᓄᓇᓕᑦᑎᓐᓄᑦ. ᐊᒥᓱᐊᓘᓐᒪᑕ  

ᓄᓇᕗᒻᒥ ᐊᕐᓇᐃᑦ ᐊᑦᓱᕉᑎᖃᖅᓯᒪᔪᑦ ᐃᒻᒥᓂᒃ ᑐᓂᓯᒪᕙ ᑦᑐᑎᒃ ᐊᓯᔾᔨᖅᓯᖁᔨᓪᓗᑎᒃ ᓄᓇᓕᖏᓐᓂ,  

ᐱᓕᕆᐊᖃᖅᑐᑎᒃ ᐊᔾᔨᒌᙱᑦᑐᓂᒃ ᐃᓱᒫᓘᑕᐅᕙ ᑦᑐᓂᒃ ᐊᑦᑐᐃᓂᖃᖅᐸᑦᑐᓂᒃ ᐊᕐᓇᓂᒃ ᐃᓚᖏᓐᓂᓪᓗ. 

 

ᐃᓕᓴᕆᔭᐅᖁᓪᓗᒋᑦ ᑖᒃᑯᐊ ᐊᕐᓇᐃᑦ ᐃᑲᔪᖅᓯᒪᓂᖏᓪᓗ, ᖁᕕᐊᑦᑐᖓ ᐅᖃᕈᓐᓇᕋᒪ ᖁᓪᓖᑦ ᑕᕝᕙ ᓂ  

ᐊᕐᕌᒍᒥ ᑐᓂᓯᒃᑲᓐᓂᓚᐅᕐᖓᑕ ᓯᓚᑐᔪᕐᒧᑦ ᐊᕐᓇᒧᑦ ᐊᕐᕌᒍᒥ ᐃᑲᔪᕐᓂᖃᖅᓯᒪᒻᒪᕆᑦᑐᒧᑦ ᐊᕐᓇᐃᑦ  

ᓯᕗᒧᒋᐊᖅᑕᐅᒍᓐᓇᖁᓪᓗᒋᑦ ᓄᓇᖏᓐᓂ. ᑕᕝ ᕙ ᓂ ᐊᕐᕌᒍᒥ ᐃᓕᓴᕆᔭᐅᓂᐊᖅᑐᖅ ᓘᑦᑖᖅ ᐸᑐᕆᓴ  

ᑎᒪᐃᐅ ᐃᖃᓗᒻᒥᐅᑕᖅ. ᐱᒃᑯᒋᕙ ᒌᕐᓚᕗᑦ ᑐᓂᔭᐅᓂᐊᕐᖓᑦ ᐃᓕᓴᕆᔭᐅᔾᔪᑎᖓᓂᒃ. 

 

ᐅᖃᖅᑎᑦᑎᔩ, ᐱᒃᑯᒋᕙ ᑦᓰᖅᑕᒃᑲ ᓄᓇᕗᒻᒥᐅᓕᒫᑦ - ᐊᕐᓇᐃᑦ ᐊᖑᑏᓪᓗ, ᓂᕕᐊᖅᓯᐊᑦ ᓱᕈᓰᓪᓗ -  

ᖁᕕᐊᓱᐊᒍᑎᖃᓚᐅᕐᖓᑕ ᓄᓇᕐᔪᐊᒥ ᐊᕐᓇᐃᑦ ᐅᓪᓗᖓᓂᒃ, ᑲᑎᖃᑎᒌᓚᐅᕐᖓᑕᓗ ᐃᓕᓴᖅᓯᖃᑎᒌᓪᓗᑎᒃ  

ᐊᕐᓇᐃᑦ ᐃᑲᔪᖅᓯᒪᓂᖏᓐᓂᒃ ᓄᓇᕗᒻᒥ. 

 

ᖁᔭᓐᓇᒦᕐ, ᐅᖃᖅᑎᑦᑎᔩ. 

